
Коми Республикаса видз-му овмöс да сёян-юан министерство йылысь

ПОЛОЖЕНИЕ

I. Панас
1. Республикаса видз-му овмöс да сёян-юан министерство (Коми Республикаса Минсельхозпрод) (водзö – Министерство) лоö Коми Республикаса олöмö пöртысь власьт органöн, кодi лöсьöдö да збыльмöдö государственнöй политика, нормативно-правовöя веськöдлö агропромышленнöй комплекс юкöнын, тшöтш и скöт видзöм, быдмöг вöдитöм, мелиорация, му бурмöдöм, видз-му овмöс сырьё, прöдукция да сёян-юан рынок бурмöдöм, сёян да переработайтан промышленносьт (водзö – агропромышленнöй комплекс), сиктъяс зумыда сöвмöдан юкöнын, чери кыян, чери рöдмöдан юкöнын, звер-пöтка объектъяс да налысь олан среда, а сiдзжö биологическöй ва ресурсъяс видзöм да наöн вöдитчöм, звер-пöтка объектъяс да налысь олан среда видзöм да наöн вöдитчöм юкöнын Коми Республика мутасын государственнöй контроль нуöдöм вылö Коми Республикаса олöмö пöртысь власьт уполномочитöм органöн, а сiдзжö пöрöда бурмöдöм да племеннöй прöдукция (материалъяс) рöдмöдöм юкöнын выль технологияясöн, инструментъясöн, оборудованиеöн, материалъясöн да биотехнологическöй методъясöн вöдитчöм бöрся государственнöй дöзьöр нуöдöм вылö Коми Республикаса уполномочитöм органöн.
2. Министерство аслас уджын кутчысьö Россия Федерацияса Оланподулö да Коми Республикаса Оланподулö, федеральнöй оланпасъясö да Коми Республикаса оланпасъясö, Россия Федерацияса да Коми Республикаса мукöд нормативнöй актö, а сiдзжö тайö Положениеö.
3. Министерство уджалö кыдзи ачыс, сiдз и öтлаын олöмö пöртысь федеральнöй власьт органъяскöд, Коми Республикаса государственнöй органъяскöд, меставывса асвеськöдлан органъяскöд, общественнöй öтувъяскöд да мукöд организациякöд.

4. Министерстволöн инпас: Коми Республика, Сыктывкар, Бабушкин ул., 23 керка.

II. Уджмогъяс, могъяс

5. Министерство вöчö татшöм уджмогъяс, могъяс сылы урчитöм уджын:
5.1. Государственнöй политика лöсьöдöмын да збыльмöдöмын, инвестиционнöй да финансöвöй политика, наука да инновационнöй удж планируйтöмын, прогнозируйтöмын:

1) нормативно-правовöя ладмöдö законодательство, вöдитчö сыöн практика отсöгöн, лöсьöдö да збыльмöдö государственнöй политика агропромышленнöй комплекс, чери кыян да чери рöдмöдан юкöнын, а сiдзжö збыльмöдö государственнöй политика, ладмöдö нормативнöя правовöя законодательство да вöдитчö сыöн практика отсöгöн звер-пöтка объектъяс да налысь олан среда видзöм, на бöрся видзöдöм да сiйöс ладмöдöм юкöнын;
2) лöсьöдö да пыртö колана ногöн Коми Республикаса Юралысьлы да Коми Республикаса Правительстволы оланпас балаяс, Коми Республикаса мукöд нормативнöй правовöй акт, сёрнитчöм (артмöдчöм), мый петкöдлö Коми Республика;

3) пыртö Коми Республикаса сьöм овмöс министерствоö Коми Республикаса республиканскöй бюджет лöсялана финансöвöй во вылö лöсьöдöм, Министерство да сылысь мутас органъяс финансируйтöм кузя вöзйöмъяс;
4) участвуйтö колана ногöн Коми Республикаса социально-экономическöй сöвмöм кузя прогнозъяс лöсьöдöмын, а сiдзжö дасьтö да пыртö колана ногöн сёян-юан, аграрнöй, экономическöй, инвестиционнöй да социальнöй политика бурмöдöм кузя вöзйöмъяс;

5) участвуйтö колана ногöн Коми Республика мутасын федеральнöй уджтасъяс лöсьöдöмын да збыльмöдöмын, лöсьöдö да збыльмöдö дыр кадся торъя мога уджтасъяс, ведомственнöй торъя мога уджтасъяс да мукöд уджтас законодательство серти;

6) лöсьöдö да збыльмöдö мероприятиеяс, кутшöмъясöс веськöдöма агропромышленнöй комплекс, чери кыйöм да чери рöдмöдöм сöвмöдöм вылö, видз-му овмöс сырьё да сёян-юан производство содтöм да сыöн рациональнöя вöдитчöм вылö, а сiдзжö звер-пöтка объектъяс да налысь олан среда видзöм, на бöрся видзöдöм да сiйöс ладмöдöм кузя мероприятиеяс;
7) котыртö медшöр сикас видз-му овмöс прöдукция вöчан да сыöн вöдитчан баланс;

8) государствосянь ладмöдö Коми Республикалöн коланлун вылö видз-му овмöс прöдукция, сырьё да сёян-юан оборот законодательство серти;

9) лöсьöдö агропромышленнöй комплексын стандартизируйтан да сертифицируйтан системаяс бурмöдöм, видз-му овмöс прöдукция, сырьё да сёян-юан качество кыпöдöм кузя вöзйöмъяс;

10) колана ногöн дасьтö вöзйöмъяс да нуöдö научнöй да туялан уджъяс, опытно-конструкторскöй да технологическöй разработкаяс, а сiдзжö пропагандируйтö да петкöдлö индöм уджъяс кузя помшуöмъяссö да научно-техническöй вермöмъяссö;
11) колана ногöн сетö государствосянь отсöг агропромышленнöй комплекс, чери кыян да рöдмöдан организацияяслы, крестьянскöй (фермерскöй) овмöсъяслы, потребительскöй кооперация организацияяслы, аспом подсобнöй овмöс кутысь гражданалы, видз-му овмöс потребительскöй кооперативъяслы, мукöд организациялы да асшöр уджалысьлы, кодъяслöн уджыс йитчöма видз-му овмöс прöдукция вöчöмкöд, переработайтöмкöд да вузалöмкöд, чери кыйöмкöд да чери рöдмöдöмкöд, а сiдзжö Коми Республикаса агропромышленнöй комплекс юкöнын услугаяс сетöмкöд йитчöм удж;
12) отсалö артмöдны условиеяс предпринимательство сöвмöдöмлы, видз-му овмöс производство содтöмлы да видз-му овмöс прöдукция, сырьё да сёян-юан рынок паськöдöмлы, кыскö небюджетнöй сьöм агропромышленнöй комплекс, чери кыйöм да чери рöдмöдöм сöвмöдöм вылö;
13) отсалö методическöя да практическöя агропромышленнöй комплекс, чери кыян да чери рöдмöдан организацияяслы нуöдны выль ног котыртöм да сьöм боксянь бурмöдöм кузя мероприятиеяс, велöдны водзын мунысь технологияясö, кöзяйствуйтан выль формаясö да методъясö, а сiдзжö вооружитны выль ног найöс техническöй боксянь, отсалö лöсьöдны рынок инфраструктура да сылöн уджын;
14) нуöдö öтувъя научно-техническöй политика агропромышленнöй комплекс, чери кыян да чери рöдмöдан, звер-пöтка объектъяс видзöм да наöн вöдитчöм юкöнын.

5.2. Сикт мутасъяс стрöитöмын да зумыда сöвмöдöмын:
1) участвуйтö Коми Республикаса государственнöй могъяслы колана стрöйба да объект лыддьöг дасьтöмын, кутшöмъяс финансируйтсьöны государственнöй капитальнöй вложениеяс тшöт весьтö, мый артыштöма Коми Республикаса республиканскöй бюджетын лöсялана финансöвöй во вылö, колана дырйи подулалöмöн сетö вöзйöмъяс сiйöс корректируйтöм кузя;
2) сöгласуйтö колана ногöн проектно-сметнöй документация чери кыян да чери рöдмöдан агропромышленнöй комплекс объектъяс стрöитöм вылö, кутшöмъяс финансируйтсьöны государственнöй капитальнöй вложениеяс тшöт весьтö, мый артыштöма Коми Республикаса республиканскöй бюджетын лöсялана финансöвöй во вылö;
3) участвуйтö Коми Республикалöн государственнöй киын кутан помавтöм стрöйба объектъясöн водзö вöдитчöм кузя вöзйöмъяс дасьтöмын;

4) котыртö колана ногöн «2012 воöдз сикт социальнöя сöвмöдöм» федеральнöй торъя мога уджтасö пырысь мероприятиеяс збыльмöдöм кузя удж;

5) котыртö колана ногöн сиктын олысь гражданалы, сы лыдын том семьяяслы да том специалистъяслы, социальнöй мынтöмъяс сетöм кузя удж оланiн стрöитöм (ньöбöм) могысь Коми Республикаса республиканскöй бюджетлöн сьöм да федеральнöй бюджетысь босьтöм сьöм тшöт весьтö.

5.3. Му йитöдъяс, тшöтш и мулысь вын кыпöдöм, мусин озырмöдöм да видзöм, муяслöн мелиорация да быдмöг вöдитöм юкöнын:
1) öтшöтш мукöд министерствокöд, Коми Республикаса олöмö пöртысь власьт мукöд органкöд участвуйтö му юклöм да му вöдитöм кузя правовöй актъяс лöсьöдöмын;
2) отсалö видз-му овмöс тöдчанлуна муяслöн бергалöм лöсьöдöм да сöвмöдöм вылö условиеяс лöсьöдöмын, а сiдзжö отсалö наöн рациональнöя вöдитчöмын;

3) видзöдö мелиорируйтöм муяс да торйöн сулалысь гидротехническöй стрöйбаяс бöрся да наöн вöдитчöм бöрся;

4) могмöдö мулысь вын кыпöдöм, мусин озырмöдöм да видзöм кузя мероприятиеяс, а сiдзжö участвуйтö миянöс кытшалысь гöгöртас видзöм кузя мероприятиеясын;
5) котыртö быдмöг, кöйдыс да пуктысян материал химизация да видзан средствоясöн вöдитчöм, прöдукция сертифицируйтöм кузя удж;

6) координируйтö кöйдыс вöдитöм, пуктысян материал вöчöм, селекционнöй вермöмъяс испытайтöм да видзöм кузя удж;

5.4. Племеннöй скöт видзöм юкöнын:

1) лöсьöдö племеннöй делö сöвмöдан да сiйöс котыртан формаяс бурмöдан медшöр принципъяс да верктуя туйвизьяс;
2) лöсьöдö да збыльмöдö видз-му овмöс скöтлысь пöрöда бурмöдöм да паськöдöм, налысь пöрöда да овмöслы пöльза вайысь признакъяс видзöм да бурмöдöм кузя уджтасъяс;

3) лöсьöдö видз-му овмöс скöт рöдмöдöм, генофонд видзöм да пöрöда бурмöдöм кузя торъя мога уджтасъяс;

4) испытайтö скöтлысь выль пöрöдаяс да сетö вöзйöмъяс вöдитчыны лэдзöм селекционнöй вермöмъяс кузя государственнöй реестрö найöс пыртöм йылысь, сетö вöзйöмъяс выль пöрöдаяс видз-му овмöс предприятиеясын, крестьянскöй (фермерскöй) овмöсъясын, гражданалöн аспом подсобнöй овмöсъясын паськöдöм кузя;
5) бöрйö организацияяс ёна дона племеннöй скöт босьтöм да быдтöм могысь;

6) бура прöверитö пияныс серти племеннöй скöт-производительсö;

7) примитö производительяслöн каталогъясын регистрируйтöм йылысь решениеяс сы йылысь, медым лэдзны скöт искусственнöй тырсьöдöм дорö племеннöй скöт-производительясöс;
8) нуöдö племеннöй прöдукциялысь (материаллысь) бонитировка, öтувтö региональнöй тшупöд вылын бонитировка лыдпасъяс да юöртö интересуйтчысь йöзöс сылöн кывкöртöдъяс йылысь, медым бура вöдитчыны ёна дона племеннöй скöтöн;

9) гижалö племеннöй скöтöс племеннöй скöт небöгъясö;
10) котыртö вылыс прöдуктивнöй выль скöт пöрöдаяс производствоö пыртöм;

11) нуöдö племеннöй прöдукциялысь (материаллысь) колана экспертиза, сетö племеннöйд=гм==роизводство=леменн= ъяс да ю=н формаяс бурм=













































































 скöт видзöм юкöнын стандартъяслы, нормаяслы да правилöяслы лöсялан сертификатъяс да племеннöй эскöдангижöдъяс;
12) котыртö племеннöй скöт видзан юкöнын юöрöн могмöдöм;

13) могмöдö племеннöй делö кузя даннöйяс бöръян да содталан öтувъя системаöн (прöдуктивносьтлысь, юр лыд качество донъялöмлысь, скöтлысь племеннöй доналун качество урчитан системалысь учёт);

14) дасьтö племеннöй скöт быдтöм да вузалöм кузя республиканскöй уджтасъяс да видзöдö найöс олöмö пöртöм бöрся (вузасьöм, вайöм, нуöм);

15) дасьтö племеннöй скöт видзöм юкöнын удж государствосянь стимулируйтан мераяс йылысь, сы лыдын селекционнöй могъяслы колана видз-му овмöс этша лыда да быран выйын скöт пöрöдаяслысь генофонд видзöм кузя вöзйöмъяс;
16) дасьтö племеннöй скöт видзöм юкöнын специалистъясöс дасьтöм кузя уджтасъяс;
17) пропагандируйтö племеннöй скöт видзöм юкöнын научно-техническöй вермöмъяс, отсалö выставкаяс, аукционъяс, племеннöй прöдукциялысь (материаллысь) смотръяс нуöдöмын;
18) лöсьöдö юöр банк, йöзöдö бюллетеньяс племеннöй скöт видзöм юкöнын организацияяслöн удж йылысь, племеннöй скöт-производительяс кöйдыслöн запасъяс йылысь;
19) уджалö öтув научнöй да туялан организацияяскöд, медым лöсьöдны да пыртны производствоö научно-техническöй вермöмъяс племеннöй скöт видзöм да видз-му овмöс скöт искусственнöя тырсьöдöм юкöнын;

20) государствосянь видзöдö Коми Республика мутасын племеннöй скöт видзöм юкöнын – вöчö удж, мый веськöдöма племеннöй скöт видзöм вылö, племеннöй скöт видзöм кузя организацияясын вылыс тшупöда селекционно-племеннöй удж вылö племеннöй скöт видзöм юкöнын Россия Федерацияса законодательство да Коми Республикаса законодательство торкалöмъяс аддзöмöн, наысь видзчысьöмöн да бырöдöмöн.

5.5. Звер-пöтка объектъяс, а сiдзжö ва биологическöй озырлун видзöм, рöдмöдöм да наöн вöдитчöм юкöнын:

1) колана ногöн видзö ва биологическöй озырлун Коми Республика мутасын пытшкöс ва объектъяс вылын;

2) котыртö да ладмöдö колана ногöн Коми Республика мутасын промышленнöя, любительскöя да спортивнöя чери кыйöм;
3) вынсьöдö колана ногöн Коми Республика мутасын чери прöмысел участок лыддьöг да законодательствоöн урчитöм серти урчитö сылысь мудоръяс;

4) колана ногöн котыртö да нуöдö вузалöм вылö, промышленнöя, любительскöя да спортивнöя чери кыйöм могысь чери прöмысел участок сетöм йылысь сёрнитчöм кырымалан право вылö конкурсъяс, а сiдзжö дасьтö да кырымалö сёрнитчöмъяс чери прöмысел участокъяс сетöм йылысь;
5) колана ногöн дасьтö да кырымалö сёрнитчöмъяс ва биологическöй озырлунöн вöдитчöм йылысь, кодъясöс пыртöма чери кыян объектъясö да кодлысь кыйны позяна лыдсö абу урчитöма;
6) юклö колана ногöн ва биологическöй озырлунöн вöдитчысьяс костын ва биологическöй озырлун перъян (кыян) квота любительскöй да спортивнöй чери кыйöм могысь, а сiдзжö Коми Республика мутасын дуб ва объектъясын промышленнöй квотаяс;

7) кырымалö (киритö) колана ногöн промышленнöй чери кыйöм вылö ва биоресурсъяс перъян (кыян) квота пай сетöм йылысь сёрнитчöмъяс;

8) котыртö да збыльмöдö колана ногöн звер-пöтка объектъяс видзан да рöдмöдан пöрадок, а сiдзжö видзö налысь олан среда;
9) пыртö колана ногöн Коми Республика мутасын звер-пöтка объектъясöн вöдитчöм вылö дзескöдöмъяс да запретъяс найöс видзöм да рöдмöдöм могысь;
10) ладмöдö колана ногöн звер-пöтка объектъяслысь лыд;

11) нуöдö колана ногöн звер-пöтка объектъяслöн лыд серти государственнöй учёт, Коми Республика мутасын звер-пöтка объектъяслысь государственнöй мониторинг да государственнöй кадастр;

12) участвуйтö Коми Республикаса Гöрд книга нуöдöмын;
13) колана ногöн пöртö олöмö мераяс звер-пöтка объектъяс рöдмöдöм кузя да виччысьтöм лоöмтор вöсна да мукöд помка вöсна налысь олан среда бурмöдöм кузя;
14) урчитö законодательствоöн индöм пöрадок серти звер-пöтка объект мында (лимит), кодъясöс пыртöма вöралан объектъясö;
15) колана ногöн сетö звер-пöтка объектъясöн вöдитчöм вылö лицензияяс (тшöктанаяс кындзи) да разрешениеяс;

16) Коми Республикаса Правительстволöн решениеяс вылö подуласьöмöн сетö звер-пöтка объектъясöн вöдитчöм вылö дыр кадся лицензияяс, котыртö да нуöдö колана ногöн звер-пöтка объектъясöн вöдитчыны сетöм кузя конкурс, öти и сiйö жö мутас либö акватория вылö некымын коланлун серти öткодь претендент дырйи;

17) дасьтö экспертнöй кывкöртöдъяс звер-пöтка объектъясöн вöдитчыны сетöм вылö воöм заявкаяс кузя, кырымалö колана ногöн звер-пöткаöн вöдитчöм вылö колана мутасъясöн либö акваторийясöн вöдитчыны сетöм йылысь сёрнитчöмъяс;
18) сетö колана ногöн звер-пöтка объектъяс полувöльнöй условиеясын да искусственнöя лöсьöдöм гöгöртасын видзöм да рöдмöдöм вылö разрешениеяс;

19) юклö Коми Республика мутас лунвыв, шöр да войвыв районъяс вылö, кыдзи индыны охота объектъясö пыртöм звер-пöтка объектъяс кыйöмлысь кадколастсö;

20) колана ногöн корректируйтö охота объектъясö пыртöм звер-пöтка объектъяс кыян кадколастъяс;

21) видзöдö капканъясöн да кыйдöсъясöн вöдитчöм бöрся;

22) видзöдö звер-пöтка объектъясысь лоöм прöдукциялöн бергалöм бöрся;

23) колана ногöн государствосянь видзöдö да дöзьöритö Коми Республика мутасын звер-пöтка объектъяс да налысь олан среда видзöм да наöн вöдитчöм юкöнын законодательствоö кутчысьöм бöрся;
24) видлалö административнöй право торкалöмъяс йылысь делöяс случайяс дырйи, мый артыштöма Административнöй право торкалöмъяс йылысь Россия Федерацияса Кодексöн да «Коми Республикаса административнöй кывкутöм йылысь» Коми Республикаса Оланпасöн, Административнöй право торкалöмъяс йылысь Россия Федерацияса Кодексöн артыштöм пöрадок серти;

25) урчитö чина йöзлысь лыддьöг, кодъяслöн эм право лöсьöдны административнöй право торкалöмъяс йылысь сёрнигижöдъяс, мый серти делöяс видлалöмсö федеральнöй законодательство серти пыртöма Россия Федерацияса субъектъяслöн олöмö пöртысь власьт органъяслöн полномочиеясö звер-пöтка объектъяс виддзöм, на бöрся видзöдöм да наöн вöдитчöмсö ладмöдöм юкöнын;

26) колана ногöн уджалö öтув государственнöй федеральнöй власьт органъяскöд федеральнöй бюджетысь субвенцияяс тшöт весьтö олöмö пöртана государственнöй полномочиеяс збыльмöдöм кузя;
27) участвуйтö колана ногöн звер-пöтка объектъяс видзöм да наöн вöдитчöм юкöнын Россия Федерацияса войтыркостса сёрнитчöмъяс олöмö пöртöмын.

5.6. Министерстволöн мукöд мог:

1) лöсьöдö колана ногöн Министерстволысь мутас органъяс да котыртö налысь удж;

2) олöмö пöртö колана ногöн государственнöй заказчиклысь могъяс государственнöй могъяслы колана вузöс вайöм, уджъяс вöчöм да услугаяс вöчöм вылö заказъяс лöсьöдöм да сетöм кузя, сы лыдын Министерстволысь удж могмöдöм вылö;

3) Россия Федерацияса законодательство да Коми Республикаса законодательство серти видзö государственнöй гусятор да техническöя видзö юöр;
4) олöмö пöртö Министерствоын гражданскöй оборона кузя мероприятиеяс Коми Республикаын гражданскöй оборона котыртöм да нуöдöм йылысь положение серти, мый вынсьöдöма 2008 во октябр 13 лунся 97 №-а Индöдöн;

5) котыртö да могмöдö мобилизационнöй дасьлун да мобилизация, координируйтö да видзöдö мобилизационнöй дасьлун, мобилизационнöй запасъяс да озырлун лöсьöдöм кузя нуöдöм мероприятиеяс бöрся, мый нуöдöны  организацияяс, кодъяслöн уджыс йитчöма Министерстволöн уджкöд либö кодъясöс нуöдö Министерство;
6) участвуйтö агропромышленнöй комплекс организацияясын (объектъясын) лоöм неминучаысь да виччысьтöм лоöмторйысь öлöдöм да найöс бырöдöм кузя уджын;

7) урчитöм пöрадокын котыртö да лöсьöдö пöжарысь видзчысян мераяс организацияясöн, кодъяслöн уджыс йитчöма Министерстволöн уджкöд либö кодъясöс нуöдö Министерство;

8) олöмö пöртö Коми Республика мутасын удж видзöм юкöнын государственнöй политикалысь медшöр туйвизьяс «Удж видзöм юкöнын öткымын юалöм йылысь» Коми Республикаса Правительстволöн 2008 во январ 29 лунся 16 №-а шуöмöн урчитöм компетенцияын;
9) колана ногöн лöсьöдö да нуöдö кадрöвöй политика, а сiдзжö котыртö агропромышленнöй комплексын, чери кыйöм да чери вöдитöм кузя специалистъясöс велöдан, дасьтан, выльысь дасьтан, налысь квалификация кыпöдан система котыртöм да бурмöдöм;
10) сетö консультация да могмöдö юöрöн организацияясöс, нуöдö гражданалысь приём, ас кадö да тырвыйö видлалö гражданалысь устнöя да гижöмöн шыöдчöмъяс, примитö на серти решениеяс да урчитöм кадö ыстö вочакывъяс.
6. Министерстволöн да сылöн чина йöзлöн правояс:

6.1. Урчитöм уджын ассьыс полономочиеяссö збыльмöдöм могысь Министерстволöн эм право:

1) корны да босьтны урчитöм пöрадокын Коми Республикаса государственнöй власьт органъяссянь, меставывса асвеськöдлан органъяссянь да организацияяссянь, сы лыдын электроннöя, Министерстволы индöм могъяс олöмö пöртöм вылö колана юöр;

2) вöчны анализ, кыдзи пöртсьöны олöмö федеральнöй оланпасъяс да Коми Республикаса оланпасъяс, а сiдзжö Россия Федерацияса да Коми Республикаса мукöд нормативнöй правовöй акт;
3) корны урчитöм пöрадокын Министерстволöн компетенцияö пыртöм юалöмъяс решитöм могысь научнöй да мукöд организация, учёнöйясöс, специалистъясöс да экспертъясöс, сы лыдын Коми Республика сайысь;
4) котыртны урчитöм уджын координационнöй да сöвещательнöй органъяс (сöветъяс, комиссияяс, группаяс, коллегияяс), сы лыдын ведомствояс костын;
5) сöгласуйтны Коми Республикаса государственнöй öтувъя предприятиеясöн юрнуöдысьясöс чинö индöмсö да чинысь мездöмсö, кодъяс уджалöны урчитöм веськöдлан юкöнын, а сiдзжö сöгласуйтны удж сёрнитчöмъяс накöд кырымалöмсö, вежöмсö да киритöмсö;

6) индыны да мездыны Коми Республикаса государственнöй учреждениеясöн юрнуöдысьясöс чинысь, кодъяс уджалöны урчитöм веськöдлан юкöнын, накöд кырымавны, вежлавны да киритны удж сёрнитчöмъяс государственнöй эмбурöн веськöдлан органкöд да Коми Республикаса Правительствоöн уполномочитöм Коми Республикаса государственнöй органкöд сöгласуйтöмöн Коми Республикаса Правительствоöн индöм пöрадокын;

7) лэдзны аслас компетенция серти правовöй актъяс федеральнöй законодательство да Коми Республикаса законодательство вылö подуласьмöн да збыльмöдöм могысь;

8) лöсьöдны урчитöм пöрадокын отличие пасъяс да ведомственнöй наградаяс да сетны найöс гражданалы ыджыд вермöмъясысь урчитöм уджын;

9) петкöдлыны Коми Республикаса Правительстволöн тшöктöм серти Коми Республикалысь интересъяс да уджавны öтув Россия Федерацияса государственнöй федеральнöй власьт органъяскöд Министерстволöн компетенцияö пырысь юалöмъяс серти;
10) ньöбны служебнöй оружие, а сiдзжö служба серти гражданскöй ас вынöн дорйысян оружие да вöралан огнестрельнöй оружие да вöдитчыны наöн оружие йылысь Россия Федерацияса законодательство серти;

11) сетны лöсялана органъясö звер-пöтка объектъяс да налысь олан среда видзöм, рöдмöдöм да наöн вöдитчöм юкöнын Россия Федерацияса законодательство торкалöмъяс йылысь материалъяс;
12) тшöктыны юридическöй кывкутысьяслы да гражданалы вештыны звер-пöтка объектъяслы да налöн олан средалы вöчöм убытка (лёктор), а индöм йöзлöн ас кöсйöм серти мынтыны öткажитчöм дырйи ыстыны ёрдö звер-пöтка объектъяслы да налöн олан средалы убытка (лёктор) вöчöм йылысь искъяс оланпасöн урчитöм пöрадок серти;

13) олöмö пöртны мукöд право законодательство серти.

6.2. Коми Республика мутасын племеннöй скöт видзöм юкöнын государственнöй дöзьöр олöмö пöртöм могысь  Министерстволöн уполномоченнöй чина йöзлöн эм право:
1) мытшöдтöг ветлыны организацияясö, кодъяс уджалöны племеннöй скöт видзöмын, медым прöверитны, кыдзи кутчысьöны племеннöй скöт видзöм юкöнын законодательствоö, нуöдöны селекционно-племеннöй удж да скöт рöдмöдöм кузя мероприятиеяс, кутчысьöны технологическöй процессö племеннöй скöт видзöм юкöнын;
2) сетны организацияяслы да гражданалы, кодъяс видзöны скöт, селекционно-племеннöй удж кузя мероприятиеяс нуöдöм йылысь да племеннöй скöт видзöм юкöнын законодательство торкалöмъяс бырöдöм йылысь предписаниеяс, а сiдзжö видзöдны сiйöс корöмъяссö олöмö пöртöм бöрся;
3) государствосянь видзöдны селекция да племеннöй прöдукция (материалъяс) рöдмöдöм юкöнын выль технологияясöн, инструментъясöн, оборудованиеöн, материалъясöн да биотехнологическöй методъясöн вöдитчöм бöрся;

4) вöчны племеннöй документациялысь экспертиза племеннöй учёт нуöдöмын торкалöмъяс аддзöм дырйи;
5) не лэдзны скöт рöдмöдöмö племеннöй скöт-производительясöс, кодъяслöн ичöт прöдуктивнöй доныс, да налысь прöдукциясö;

6) не лэдзны племеннöй прöдукция (материал) вузавны да мукöдтор вöчны сертификаттöг (эскöдангижöдтöг);

7) сетны племеннöй скöт видзöм юкöнын удж вöчöм дырйи граждана (крестьянскöй (фермерскöй) овмöсъяс), юридическöй кывкутысьяс костын вензьöмъяс кузя помшуöмъяс;

8) кыскыны административнöй кывкутöмö йöзöс, кодъяс лэдзисны Россия Федерацияса законодательство да Коми Республикаса законодательство торкöм племеннöй скöт видзöм юкöнын;

9) вöчны мукöд мог, мый артыштöма Россия Федерацияса законодательствоöн да Коми Республикаса законодательствоöн.

6.3. Звер-пöтка объектъяс да налысь олан среда видзöм да наöн вöдитчöм юкöнын Коми Республика мутасын государствосянь контроль (дöзьöр) олöмö пöртöм могысь Министерстволöн уполномочитöм чина йöзлöн эм право:

1) звер-пöтка объектъяс да налысь олан среда видзöм да наöн вöдитчöм юкöнын законодательствоö кутчысьöм кузя мероприятиеяс нуöдöм дырйи мытшöдтöг видзöдны юридическöй кывкутысьяслысь да торъя йöзлысь объектъяс, мый бöрся колö индöм ногöн контроль (дöзьöр), да корны прöверка нуöдöм вылö колана документация;
2) прöверитны юридическöй кывкутысьяслысь да гражданалысь документъяс, кодъяс серти разрешитöма вöдитчыны звер-пöткаöн, ветлыны торйöн ёна видзана вöр-ва мутасö (акваторияö), а сiдзжö огнестрельнöй оружие видзöм да новлöдлöм вылö пытшкöс делöяс органъяссянь разрешение;

3) видлавны задержитöм гражданалысь кöлуйсö да видлавны асьсö, сувтöдны да видлавны транспорт средствояс, прöверитны звер-пöтка объектъяс кыян оружие да мукöд орудие, кыйöм звер-пöтка объектъясöс да налысь прöдукция, сы лыдын сiйöс нуöм дырйи, складируйтан да переработайтан местаясын;

4) босьтны оланпас торкысьяслысь кыйöм звер-пöткасö да сыысь прöдукциясö, оружие да звер-пöтка объектъяс кыян мукöд орудие, сы лыдын транспорт средствояс, а сiдзжö лöсялана документъяс босьтöмсö колана ногöн оформитöмöн;

5) видзны да новлöдлыны торъя средство да служебнöй оружие, а сiдзжö индöм оружие пыдди разрешитöм ас вынöн дорйысян гражданскöй оружие да вöралан огнестрельнöй оружие;
6) вöдитчыны аслас вынöн, торъя средствоöн, служебнöй оружиеöн, а сiдзжö индöм оружие пыдди разрешитöм ас вынöн дорйысян гражданскöй оружиеöн да вöралан огнестрельнöй оружиеöн;

7) кыскыны административнöй кывкутöмö Административнöй прво торкалöмъяс йылысь Россия Федерацияса Кодекс серти;

III. Уджалан пöрадок, организационнöй тэчас
7. Министерствоöн веськöдлö Коми Республикаса видз-му овмöс да сёян-юан кузя министр (водзö – министр), кодöс индö чинö звер-пöтка объектъяс да налысь олан среда видзöм да наöн вöдитчöм юкöнын государственнöй политика да нормативно-правовöй ладмöдöм кузя могъяс олöмö пöртысь федеральнöй органъяскöд сöгласуйтöмöн да мездö чинысь Коми Республикаса Юралысь.

Министр ачыс кывкутö Министерстволы индöм полномочиеяс олöмö пöртöм вöсна да урчитöм уджын государственнöй политика збыльмöдöм вöсна.

Министрлöн эм вежысьяс, кодъясöс индöны чинö да мездöны чинысь Россия Федерацияса законодательствоöн да Коми Республикаса законодательствоöн урчитöм пöрадок серти.
Министрöс вежысьяс уджалöны эсканпастöг Министерстволöн нимсянь министрöн урчитöм правояс да могъяс серти.

Кутшöмкö кад министр кор абу, сэки сылысь могъяссö пöртö олöмö министрöс медводдза вежысь, а кор абу министрöс медводдза вежысь – министрлöн решение серти министрöс вежысьяс пиысь öти.

Кор эм министрлöн прöст чин, министрлысь могъяссö олöмö пöртöм йылысь решение примитö Коми Республикаса Юралысь.

8. Министерстволысь медыджыд штат лыдсö урчитö Коми Республикаса Правительство.

9. Медшöр уджалан туйвизьяс кузя Министерстволöн тэчаса кöдувъясöн лоöны:

1) Звер-пöтка объектъяс да налысь олан среда видзöм, наöн вöдитчöм бöрся видзöдöм да ладмöдöм кузя Коми Республикаса департамент (Коми Республикаса Минисельхозпродлöн Охотдепартамент), кытчö пырöны:
а) звер-пöтка объектъяс видзан да наöн вöдитчöмсö ладмöдан юкöн;
б) звер-пöтка объектъясöн вöдитчöм бöрся государствосянь видзöдан да оперативнöя дöзьöритан юкöн;
в) звер-пöтка объектъяслöн кадастр, мониторинг да учёт юкöн;
г) Охотдепартаментлöн муниципальнöй районъясса муниципальнöй юкöнъясын да кар кытшъясын специалист – экспертъяс;
2) правовöя ладмöдан юкöн;
3) персоналкöд уджалан да кадрöвöя могмöдан юкöн;
4) научнöя да юöрöн могмöдан юкöн;
5) кöзяйствуйтан ичöт формаяс да сикт мутасъяскöд öтув уджалан юкöн;
6) делöясöн веськöдлан юкöн;
7) видз-му овмöс да сёян-юан рынок юкöн;
8) сёян-юан да переработайтан промышленносьт юкöн;
9) финансъяс да бухгалтерскöй учёт юкöн;
10) государственнöй отсöг, анализ да прогнозирование юкöн;
11) быдмöг вöдитöмын технологическöй процессъяс ладмöдан юкöн;
12) аквакультура да чери кыян юкöн;
13) инвестицияяс да федеральнöй уджтасъяс збыльмöдан юкöн;
14) скöт видзан юкöн;
15) племеннöй удж юкöн;
16) мобилизационнöй да торъя удж сектор;
17) министрлысь удж могмöдан сектор.
10. Министерстволысь тэчассö вынсьöдö Коми Республикаса Юралысь звер-пöтка объектъяс да налысь олан среда видзöм да наöн вöдитчöм юкöнын государственнöй политика да нормативно-правовöй ладмöдöм кузя могъяс олöмö пöртысь федеральнöй власьт органъяскöд сöгласуйтöмöн.
11. Министерстволöн  эмöсь мутас органъяс – видз-му овмöсöн да сёян-юанöн веськöдланiнъяс, кодъяс лоöны юридическöй кывкутысьясöн да олöмö пöртöны Коми Республикаса каръясын да районъясын государственнöй мог, мый пырöМинистерстволöн компетенцияö.
12. Министр:
1) веськöдлö Министерстволöн уджöн öтнас, юклö могъяссö министрöс вежысьяс костын да Министерстволöн тэчас юкöдувъясса юрнуöдысьяс костын;
2) сетö Министерстволöн да сылöн мутас органъяслöн медыджыд штат лыд да уджалысьяслöн уджысь мынтысян фонд йылысь вöзйöмъяс;
3) уджалысьяслöн урчитöм медыджыд штат лыд да уджысь мынтысян фонд серти сöгласуйтö тэчассö да вынсьöдö Министерстволысь штатнöй расписание, а сiдзжö Министерстволöн мутас органъяслысь лыдсö да уджысь мынтысян фондсö;
4) лöсялана финансöвöй во вылö Коми Республикаса республиканскöй бюджетын артыштöм бюджетнöй ассигнование мында вынсьöдö Министерство да сылысь мутас органъяс видзöм вылö рöскод смета;
5) вынсьöдö Министерстволöн тэчаса юкöдувъяс йылысь положениеяс, сы лыдын Министерствоö пырысь государственнöй племеннöй служба да Звер-пöтка объектъяс да налысь олан среда видзöм, наöн вöдитчöм бöрся видзöдöм да ладмöдöм кузя Коми Республикаса департамент йылысь положениеяс, а сiдзжö Министерстволöн мутас органъяс йылысь положениеяс, Министерствоын уджалысьяслысь чина регламентъяс;
6) колана ногöн индö чинö да мездö чинысь Министерствоын уджалысьясöс, Министерстволöн мутас органъясöн да Министерствоö пырысь государственнöй племеннöй службаöн да Звер-пöтка объектъяс да налысь олан среда видзöм, наöн вöдитчöм бöрся видзöдöм да ладмöдöм кузя Коми Республикаса департаментöн юрнуöдысьясöс, кырымалö, вежлалö да киритö накöд служебнöй контрактъяс;
7) решайтö Россия Федерацияса законодательство да Коми Республикаса законодательство серти государственнöй гражданскöй служба йылысь юалöмъяс, кутшöмъяс йитчöмаöсь государственнöй гражданскöй служба Министерствоын да сылöн мутас органъясын нуöдöмкöд;
8) решайтö колана ногöн аслас уджмогъяс серти Министерствоын уджалысьясöс, Министерстволöн мутас органъясöн юрнуöдысьясöс да урчитöм веськöдлан юкöнын Коми Республикаса государсвеннöй учреждениеясöн юрнуöдысьясöс ошкан мераяс да дисциплинарöя мыждан мераяс;
9) пыртö колана ногöн Министерствоын, сылöн мутас органъясын, Коми Республикаса государственнöй öтувъя предприятиеясын да Коми Республикаса государственнöй учреждениеясын уджалысьясöс, а сiдзжö йöзöс, кодъяс уджалöны агропромышленнöй комплексын, чери кыйöмын да чери видзöмын, звер-пöтка объектъяс да налысь олан среда видзöмын, на бöрся видзöдöмын, дöзьöритöмын да наöн вöдитчöмсö ладмöдöмын, Россия Федерацияса да Коми Республикаса государственнöй наградаяс вылö представитöм йылысь ходатайствояс;
10) петкöдлö колана ногöн Коми Республикаса Правительстволы Коми Республикаса государственнöй öтувъя предприятиеяс да урчитöм уджын веськöдлан Коми Республикаса государственнöй учреждениеяс котыртöм, выль ног котыртöм да бырöдöм йылысь вöзйöмъяс;
11) петкöдлö эсканпастöг Министерствоöс олöмö пöртысь федеральнöй власьт органъяскöд, Коми Республикаса государственнöй органъяскöд, меставывса асвеськöдлан органъяскöд, общественнöй öтувъяскöд да мукöд организациякöд йитöдъясын, ёрдъясын, сетö эсканпасъяс, восьтö законодательствоöн урчитöм пöрадок серти Министерстолысь тшöтъяс, вöчö сделкаяс (сы лыдын кырымалö сёрнитчöмъяс, артмöдчöмъяс) да законодательствоöн артыштöм мукöд юридическöй действие;
12) законодательство серти веськöдлö сьöм средствоясöн вынсьöдöм ассигнованиеяс мында, мый артыштöма Министерстволы Коми Республикаса республиканскöй бюджетын лöсялана финансöвöй во вылö, а сiдзжö Министерстволы индöм эмбурöн;
13) олöмö пöртö мукöд мог законодательство серти.
13. Министерство да сылöн мутас органъяс видзöм вылö рöскод финансируйтсьö Коми Республикаса республиканскйö бюджетлöн сьöм тшöт весьтö, а сiдзжö федеральнöй бюджетысь субвенцияяс тшöт весьтö, мый сетöма звер-пöтка объектъяс да налысь олан среда, а сiдзжö ва биологическöй озырлун видзöм, на бöрся видзöдöм да наöн вöдитчöмсö ладмöдöм юкöнын Россия Федерациялöн уджмогъяс олöмö пöртöм вылö.
14. Министерство лоö юридическöй кывкутысьöн, сылöн эм печать Коми Республикаса Государственнöй герб серпасалöмöн да аслас нимöн коми да роч кывъяс вылын, урчитöм образеца мукöд печать, штамп да бланок, Россия Федерацияса законодательство серти восьтöм тшöтъяс.
Вудж. Кузнецова Н.А., 27 197 пас

